
Bizkaiko Foru Aldundiaren maiatzaren 11ko 75/99 Foru Dekretua,
Bizkaiko Udalei edo euren menpeko toki erakunde autonomiadunei
musikari gazteak eta tradiziozko euskal kultura sustatzeko dirula-
guntzen emakidari buruzko arautegi erregulatzailea ezarriz.

Bizkaiko Foru Aldundiak, prestakuntzarako bekak emanez, musika-balore gazte berrien prestakuntzari laguntzeko

jokabide argia izan du azken urteotan. Beraz, egokitzat jotzen da gazte horien jarduerak Bizkaian, ekipamendu

egokietan sustatzea.

Bestalde, Kultura Sailak kultur arloan izan dituen jokabideen barruan, tradiziozko kultura bultzatzea, eta hain

zuzen ere tradiziozko euskal kultura sustatu eta zabaltzea izan dira jarduketarik garrantzitsuenak, eta jardunbide

hori BizkaiKO Lurralde Historikoan zehar kultur eskeintza hori zabalduz indartu nahi da.

Aurreko guztiagatik, Kultura Saileko foru diputatuak proposaturik, Bizkaiko Foru Aldundiaren Gobernu Kontseiluak

1999.eko maiatzaren 11an egindako bileran aztertu eta onetsi ondoren, ondokoa

XEDATU DA

1. artikulua.- xedea

1. Honako Foru Dekretu honen xedea, 1994.etik 1997. urtera bitartean (biak barru sartuta) Bizkaiko Foru Aldun-

diaren bekaren bat jaso zuten musikari gazteak eta tradiziozko eskal kulturaren agerpenak (euskal dantza tal-

deak, kantaldiak, etab.) sustatzeko dirulaguntzen emakida araupetzea da. Euskal dantza taldeei dagozkiene-

tan, horiek Bizkaian izan beharko dute euren egoitza soziala. Musikari gazteei doazkienetan, kamara tal-

deekin parte hartzen badute, bekadun partehartzaileak edo partehartzaileek horietan presentzia garrantzitsua

izango dute.

Foru Dekretu honen babespean eskatu diren dirulaguntzak, Konkurrentzi Soilaren sistemaz emango dira.

2. Dirulaguntza eskabideak sorrarazten dituzten kultur egitarauak 1999. ekitaldiaren barruan burutu beharko

dira.

3. Honako foru dekretu honen aplikazio-eremutik kanpo beren beregi bazterturik daude honako artikulu honen

lehen puntuan aipatutakoaz bestelako edozein jarduera motei buruzko egitarauak eta, espreski, bertsolaritza-

ra zuzentzen direnak.

4. Dirulaguntza hauen onuradunek, ezin jaso ahal izango dute jarduera berbererako Bizkaiko Foru Aldundiaren

beste dirulaguntzarik.

2. artikulua.- onuradunak

Ikuskizun mota horretako programazioak egiteko beharrezko baldintza teknikoak izanik, ekipamenduren bat izan

dezaten Bizkaiko Udalek edo Toki Erakunde Autonomiadunek izan daitezke Foru Dekretu honen bitartez arau-

petutako dirulaguntzen onuradun.

3. artikulua.- agiriak

Dirulaguntza eskabidea, behar bezala beteta, aipatzen diren agiriekin batera aurkeztu beharko da:

1. Ekipamenduaren baldintza teknikoak, Euskal Antzerki Sarean (E.A.S.) sartuta egon daitezenean salbu.

2. Bizkaiko Foru Ogasunarekingo zerga betebeharrak eta Gizarte Segurantzarekingoak eguneratuta dituztela

adieraz dezaten ziurtagiriak.

3. Honekin batera doan programazio orria.

Aipatutako programazioa egin ahal izateko, Kulturako Foru Sailak, musika bekarien izena eta kontaktua eta Bi-

zkaiko euskal dantza taldeen zerrenda orientagarria jasota izango dituen agirisorta emango du.

4. artikulua.- eskabideak eta epeak

1. Eskabideak Udaleko Alkateak edo Kultur arloko titularrak, edo Toki Erakunde Autonomiaduneko Lehendaka-

riak izenpetuta egon behar izango dute, eta honako foru dekretu honen eraskin gisa azaltzen den eredu ofi-

zialean aurkeztuko dira, Kultur Ekintza Zerbitzuak Errekalde Zumardiko 30eko 2.ean daukazan bulegoetan

(astelehenetik ostiralera bitartean, goizeko 8,30etatik eguerdiko 13,30etara) edo azaroaren 26ko 30/92 Le-

geko 38-4. artikuluan zehazten den moduan, 1999.eko irailaren 27tik urriaren 8ra bitartean, biak barruan sar-

tuta.

2. Eskabideak behar bezala beteta egon ez daitezanean, doakienei agindeia egingo zaie hamar (10) eguneko

epearen barruan akatsa zuzendu edo eskatutako agiriak aurkezteko, hori betetzen ez badute eskabidea gait-

zeritzi eta beste tramiterik gabe artxibatu egingo direla jakineraziz.

3. Errekerimendu hori Foru Ogasun eta Gizarte Segurantzaren ziurtagirien aurkezpenari buruzkoa izan dadi-

nean, eskabideak aurkezteko jarritako epearen barruan zorrik ez dutela azal dezaten ziurtagiriak baino ez dira

baliozkotzat joko. Zorra epe horretatik kanpo likidatu dela adieraz dezaten ziurtagiri guztiak ez dira balio-

zkotzat joko eta eskabidea tramite gehiagorik egin gabe artxibatu egingo da.

Zerga-betebeharrak eta Gizarte Segurantzarekingoak eguneratuta izatean datzan egoera horri emakida egin

arte eutsi behar izango zaio, bestela aurreko zatian adierazitako ondorioak izango dira.

4. Beharrezkotzat jo dadinean, Bizkaiko Foru Aldundiak, eskatzaileei, aurkeztutako eskabideak ebatzi ahal iza-

teko beharrezkotzat jo dezan osagarriz-ko dokumentazio guztia eskatu ahal izango die, hori betetzeko hamar

(10) eguneko epe berria jarriz, hori betetzen ez bada gaitz iritzitakotzat joko delarik

5. artikulua.- irizpideak

1. Eman daitezkeen dirulaguntzen gehienezko zenbatekoak ez du, inolako kasutan, jarduera edo erreprentazio

bakoitzeko 300.000 (HIRUREHUN MILA) pezetako zenbatekoa gaindituko eta dirulaguntzako gehienezko

ehunekoa, jarraian zehazten denaren arabera aplikatuko da:.

a) Bekadun gazteak. Katxetaren %60raino

b) Euskal tradiziozko kultura

b.1. Dantza. Katxetaren %60raino

b.2. Kantaldia. Katxetaren %40raino

b.3. Tradiziozko musikatresnak. Katxetaren %60raino

b.4. Beste jarduerak. Katxetaren %50eraino

2. Eskabideak baloratzerakoan honako irizpide hauek hartuko dira kontuan:

− Programazioaren kalitatea.

− Inguru geografikoa, alde bakoitzaren kultur desoreka eta beharrizanak kontuan hartuz.



Bizkaiko Foru
Aldundia

Diputación Foral
de Bizkaia

Kultura Saila Departamento de Cultura

Bizkaiko Foru Aldundiaren maiatzaren 11ko 75/99 Foru Dekretua,
Bizkaiko Udalei edo euren menpeko toki erakunde autonomiadunei
musikari gazteak eta tradiziozko euskal kultura sustatzeko dirula-
guntzen emakidari buruzko arautegi erregulatzailea ezarriz.

6. artikulua.- ebazpena

1. Eskabideak Kulturako Foru Diputatu Jaun Txit Argiak ebatziko ditu, Kulturako Zuzendari Nagusi Jaunak pro-

posaturik, Kultur Ekintza Zerbitzuak txostena egin ondoren, eskabideak aurkezteko epea buka dadinetik hasi

eta hilabeteko (1) epearen barruan.

Epe hori igaro ondoren eskabideari buruzko beren beregiko ebazpenik ez balego, eskabide hori ukatu egin dela

ulertuko da, ondoren beren beregi ebaztearen kalterik gabe.

2. Dirulaguntza emateko kontuan izandako baldintzaren baten aldaketak, eta dena dela, aldiberean estatu edo

nazioarte mailako beste administrazio edo erakunde publiko edo pribatuek emandako beste dirulaguntza edo

laguntza batzuk lortzeak, emakidari buruzko ebazpenaren aldakuntza ekar dezake. Foru Dekretu honen bi-

tartez araututako dirulaguntzei doazkien zenbatekoa, bera bakarrik edo beste dirulaguntza edo laguntzaren

batekin batera, inola ere ez da izango onuradunak gara dezan jardueraren kostua baino haundiagoa.

7. artikulua.- ordainketa

1. Dirulaguntza eman eta berehala, Kultur Ekintzako Zerbitzuak horren ordainketari doazkion tramiteak egingo

ditu Ogasun eta Finantzen Sailan, onuradunei ez zaielarik horretarako inolako bermerik eskatuko.

2. Dirulaguntzei doazkien betebeharrak aitortu eta ordainketa egiterakoan, onuradunek zerga betebeharrak eta

gizarte segurantzarekingoak eguneraturik dituztela egiaztatuko da.

Horren egiaztapena egin ondoren onuradunen batek zorren bat badauka, errekerimendua egingo zaio hamar (10)

eguneko epearen barruan zor hori likida dezan, hori egiten ez badu emandako dirulaguntza jasotzeko eskubidea

galdu egingo duela jakineraziz.

8. artikulua.- betebeharrak

1. Honako Foru Dekretu honetan araupetutako dirulaguntzen onuradunek ondokoak egiteko konpromezua hart-

zen dute:

a) Dirulaguntza ematea ziotu zuen jarduera burutzea.

b) Bizkaiko Foru Aldundiko Kultura Sailaren aurrean egitasmoa burutu dela, ematea ziotu zuten bal-

dintzak bete direla eta diruz lagundutako egitasmoaren zenbatekoaren gastua aplikatu dela zuritzea,

Bizkaiko Foru Aldundiko Kultur Ekintzako Zerbitzuaren bulegoetan jarraian aipatzen diren agiriak aur-

keztuz, honetarako azken eguna 2000.eko martxoaren 3a izango delarikik:

− Dirulaguntzaren gai izan den egitarauaren garapenari buruzko azalpen memoria.

− Kontratuen fotokopia edo, honen ezean, dirulaguntzaren xede diren jarduketen fakturak.

− Dirulaguntzaren gai izan den proiektua garatzeko egin daitezen esku-programa, kartel, argazki,

argitarapen, publizitate edo izaera grafikozko beste edozein agiriren aleak, ale edo publizitate

ziri horietan (irratia, prentsa, telebista, etab.) jarduerak Bizkaiko Foru Aldundiaren (Kultura Sai-

la) dirulaguntza jaso duela jarri behar izango delarik. Betebehar horrek dirulaguntzaren emakida

jakinerazi ondoren egin daitezen ikuskizunekiko eragina izango du.

c) Entitate emaleari, naziokoak edo nazioartekoak diren Administrazio edo Ente Publikoetatik helburu be-

ra lortzeko datozen beste dirulaguntza/k edo laguntza/k jaso dela/direla komunikatzea.

d) Inoiz eskatu izanez gero, Kulturako Foru Sailarekin lankidetzan aritzea, emandako dirulaguntzaren es-

parruari edo kultur-esparruari berari (azterlanak, inkestak, estatistika-datuak, e.a. ) dagozkion edozein

motako informazioa emanaz.

e) Kulturako Foru Sailak, Ogasun eta Finantzen Foru Sailak eta Herri Kontuen Euskal Epaitegiak egin dit-

zaten frogaketa-jarduketen pean jartzea

9. artikulua.- itzulketa

1. Jasotako dirulaguntza eta dagozkion berandutza-dirusarien itzulketa egin beharko da jarraian adierazten diren

kasuetan:

a) Zuritzeko eginbeharra betetzen ez denean.

b) Dirulaguntza emana izan zeneko helburua ez betetzea.

c) Dirulaguntza, horretarako beharrezkoak diren baldintzak bete gabe lortzea.

2. Diruz lagundutako jardueraren kostuari dagokion finantzaketa-sobera ere, itzultzeko arrazoia izango da.

10. artikulua.- zehapen araubidea

1. Onuradunari, jarraian adierazten den hausteetariko baten bat egiten badu, Zigortze Ahalmenaz baliatzeko

Prozedurari buruzko Araudia onartzen duen abuztuaren 4ko 1398/1993 Errege Dekretuak dionaren arabera

aldeaurrez doakion zigortze espedienteari hasiera emanez, zigorra jarriko zaio:

a) Emakidarako eskatutako baldintzak aizunduz edo horretarako eragozpen edo murriztagarri izan dai-

tezkenak ez aipatuz, dirulaguntza edo laguntzaren bat lortzea.

b) Jasotako zenbatekoak, emandako dirulaguntzari doazkion helburua bete-tzeko ez erabiltzea, euren it-

zulketa aldeaurrezko errekerimendurik gabe egin dadinean salbu.

c) Dirulaguntza emakidaren ondorioz bereganatutako betebeharrak, onuradunari egotzitako arrazoiegatik

ez bete-tzea.

d) Jasotako fondoak zertarako erabili diren ez ziurtatzea.

2. Hausteak behar ez bezala lortutako, ezarritako edo ez zuritutako zenbatekoa hirukoiztuz ateratzen den zen-

batekorainoko isunaren bitartez zehatu daitezke.

Era berean honako zehapen hauek ezartzeko akordioa hartu ahal izango da:

a) Bost urtera arteko epearen barruan Foru Arlo Publikoaren dirulaguntza publiko eta abalak ezin lortu

izatea.

b) Bost urtera arteko epearen barrruan Foru Arlo Publikoko edozein Erakunderekin kontratuak egitea de-

bekatzea.

3. Zigorra jartzeak ez du dirulaguntza gisa behar ez den eran jasotako zenbatekoa itzultzeko betebeharrarekin

zerikusirik izango.

XEDAPEN GEHIGARRIAK

Lehenengoa.-

Kultura Saileko Foru Diputatu Jaun txit Argiari Foru Dekretu honetan erabakitakoa egin eta bete-tzeko beharrezko

izan daitezen xedapenak emateko ahalmena ematen zaio.

Bigarrena.-

Deialdi honetako dirulaguntzak emateko aurrekontu-muga bere kontrabalioa BERROGEITA ZORTZI MILA ETA

LAROGEI KOMA LAROGEITA HAMAZAZPI EURO (48.080,97 �) direneko 8.000.000 (ZORTZI MILIOI) pezet a-

koa izango da, kopuru hori 1999. urterako indarrean dagoen Aurrekontuko 43299, 450101, 0405 aurrekontu par-

tidaren pentzutangoa izango delarik.

AZKEN XEDAPENA

Foru Dekretu hau “Bizkaiko Aldizkari Ofizialean” argitara dadineko egunean jarriko da indarrean

Bilbon emana, 1999.eko maiatzaren 11-(e)an

KULTURAKO FORU DIPUTATUA

Izpta.: Tomás Uribeetxebarria Maiztegi

AHALDUN NAGUSIA

Izpta.: Josu Bergara Etxebarria

ESKAERA - SOLICITUD

MUSIKARI GAZTEAK ETA TRADIZIOZKO EUSKAL KULTURA
SUSTATZEKO DIRULAGUNTZAK

AYUDAS PARA LA PROMOCION DE JOVENES MUSICOS Y CULTURA TRADI-
CIONAL VASCA

Erakunde eskatzailea/Entidad solicitante ............................................................

........................................................................... I.F.T. zb./C.I.F. nº ...................

Programatzailearen izen-deiturak/Nombre y apellidos del programador .............

.............................................................................................................................

Ekipamendua/Equipamiento ................................................................................

Herria/Municipio ................................................ P.K./C.P. .................................

Tlf.: .................................................................... Faxa .......................................

Aurkeztutako Dokumentazioa/Documentación aportada:

Programazioa o Programación

Foru Ogasunaren ziurtagiria o Certificado Hacienda Foral

Gizarte Segurantzaren ziurtagiria o Certificado Seguridad Social

Ekipamenduaren baldintza tekni-
koak

o Condiciones técnicas del equipa-
miento

PROGRAMAZIOA / PROGRAMACIÓN

MUSIKARI GAZTEAK ETA TRADIZIOZKO EUSKAL KULTURA
SUSTATZEKO DIRULAGUNTZAK

AYUDAS PARA LA PROMOCION DE JOVENES MUSICOS Y CULTURA TRADICIONAL VASCA

Erakunde eskatzailea/Entidad solicitante ____________________________________________________________________________________________

Eguna/Fecha Ordua/Hora Tokia/Lugar Taldea/Grupo Katxeta
Cachet

Aldundiaren Ezarpe-
na/Aportación Diputa-

ción

1.

2.

3.

4.

5.

6.

7.

8.

9.

10

Lekua eta data/Lugar y Fecha

Izpta.:/Fdo.: ___________________________

(Arduradunaren sinadura eta Udalaren zigilua)

(Firma del responsable y sello del Ayuntamiento)


